
26.01.2026 

 

Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

1. Naalakkersuisut amerikamiut oqartussaasuinut imaluunniit aallartitaannut 

allakkatigut ersarissumik ataatsimiissimanerminnut, attaveqarsimanerminnut 

oqalliseqateqarsimanerminnullu nalunaajaasinnaappat, uani piffissaq, peqataasut, 

oqaluuserisassat, kiisalu politikikkut isummernerit suut, kalerriinerit, qanoq 

pilersaarnermik nalunaarutit imaluunniit Kalaallit Nunaat sinnerlugu Naalakkersuisut 

pilersaarusiornermut nalunaarutiginnissimappat? 

2. Naalakkersuisut inatsisitigut aamma inatsisartunit tunngavissinneqarsimanertik 

nassuiarsinnaavaat, taamatut politikikkut saqqummiussinissaminnut, Inatsisartunit 

pisinnaatitsissummik imaluunniit Inatsisartunut peqataatitseqqaartigatik?   

3. Naalakkersuisut uppernarsarsinnaanerlugu oqallinnerminni uku pisimanngitsut: 

neriorsuinerit, neriorsuummik suliaqarneq, imaluunniit toqqaannartumik politikikkut 

nalunaarutiginninnerit imaluunniit Kalaallit Nunaannik politikikkut 

toqqaannanngitsumik pisussaaffiliinerit, aningaasatigut, sillimaniarnermut 

politikikkut pilersaarusiornermut tunngasut Inatsisartut aalajangiinissaannut 

peqataateqqaarnagit? 

4. Naalakkersuisut - Inatsisartut aqutsisussaanerannut nakkutilliisussaanerallu 

eqqarsaatigalugu -naleqquttutut isigaat Inatsisartut, illuatungiliuttut partiit 

ilanngullugit - Inatsisartutigoortumik piumasarineqartut aqqutit atornagit, kisiannili 

pisortatigoortumik oqariartuuteqarnikkut tusagassiuutitigullu eqqartorneqartutigut?  

5. Naalakkersuisut akuersaarsinnaanerlugu - inatsisartut nakkutilliissussaatitaanerat 

eqqarsaatigalugu - amigartumik imaluunniit naammaginanngitsumik Inatsisartunut 

ilisimatitsinerit taamatut ittut Naalakkersuisut nalunaaruteqartussaatitaanerannut 

unioqqutitsinerusoq, aamma taamaattumik Naalakkersuisut siumut isigisumik 

imminnut pisussaaffilersinnaanerlutik: Inatsisartunit pisinnaatitsissummik 

peqartigani nunanut allanut politikikkut nalunaaruteqartannginnissamut, aamma 

qulakkeerluarsinnaanerlugu, allakkatigut aamma piffissaq eqqorlugu partiinut 

tamanut Inatsisartut suliaannut tunngasuni inuiaqatigiinnut pingaaruteqartuni 

ilisimatitsinissamut?  

 

(Inatsisartunut ilaasortaq Jens NapãtôK’, Naleraq) 

Tunngavilersuutit: 

 

Naalakkersuisut ataatsimeeqateqaqattaarsimapput aamma politikikkut oqallissimallutik 

amerikamiut aallartitaat peqatigalugit nunanut allanut sillimaniarnermullu politikimut 

tunngassuteqartuni, tamannalu Inatsisartunut siumoorluni sinaakkutit aalajangersimasut 

uniorlugit, pisinnaatitsissuteqarani imaluunniit politikikkut taamaattut isikkulinnut 

oqallinnissamut toqqammaveqarani, aamma Inatsisartunut kingorna tamakkiisumik 

ilisimatitsinissamut piumasarineqartut uniorlugit.   

Tamanna soorunalimi Naalakkersuisut piginnaaneqarnerannut paasissutissiinissamullu 

pisussaaffeqarnerannut ilungersunartumik apeqqusernarpoq, Inatsisartut nunatsinni 

naalakkersuinikkut aaqqissussaanikkut qinikkatut qullerpaatut ataqqinninnissaat 

eqqarsaatigalugu.  

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 


